
KEMENTERIAN BELIA DAN SUKAN 

SIARAN MEDIA 

PERDANA MENTERI MENYEMPURNAKAN PERASMIAN 
SAMBUTAN HARI SUKAN NEGARA PERINGKAT KEBANGSAAN 

TAHUN 2023 
 
 

1. Perdana Menteri, YAB Dato’ Seri Anwar Ibrahim hadir merasmikan 

Majlis Sambutan Hari Sukan Negara Peringkat Kebangsaan Tahun 

2023 bertempat di Pekarangan Istana Kehakiman, Putrajaya, hari ini. 

 
2. Majlis sambutan turut diserikan dengan kehadiran Menteri Belia dan 

Sukan, YB Hannah Yeoh dan Timbalan Menteri Belia dan Sukan, YB 

Adam Adli Abd Halim. 

 
3. Hari Sukan Negara (HSN) merupakan agenda nasional yang disambut 

secara tahunan pada hari Sabtu minggu kedua bulan Oktober. HSN 

berhasrat membudayakan dan merakyatkan sukan dalam kalangan 

masyarakat menerusi amalan gaya hidup cergas dan aktif selaras dengan 

kerangka Malaysia MADANI dan Visi Sukan Negara 2030. 

 
4. Dengan mengetengahkan tema #FitMalaysia dan #HSN2023, objektif 

penganjuran HSN adalah seperti berikut: 

 
4.1 mempromosi gaya hidup aktif dan cergas menerusi aktiviti sukan, 

fizikal dan seumpamanya; 

 
4.2 meningkatkan penglibatan rakyat dalam aktiviti sukan dan rekreasi 

seterusnya memperkukuhkan pembudayaan sukan dalam 

kalangan masyarakat; 

 
4.3 memperkukuhkan semangat perpaduan dan integrasi nasional 

menerusi aktiviti sukan dan rekreasi; dan 

4.4 menyuntik sinergi pembangunan ekonomi menerusi penerokaan 

industri sukan dan rekreasi seterusnya memberikan impak positif 

kepada ekonomi negara dan kesejahteraan rakyat. 

 
5. Sambutan turut diisi dengan penganjuran 66 buah acara dan aktiviti 

sukan dan rekreasi bermula 13 hingga 15 Oktober 2023 seperti Jelajah 

Fit Malaysia Peringkat Kebangsaan Tahun 2023 (larian, berbasikal & jalan 

kaki), senamrobik, bola keranjang 3X3, kabbadi, sukan elektronik dan 

banyak lagi. Selain itu, turut dianjurkan adalah program dan aktiviti mesra 

OKU, kanak-kanak dan warga emas seperti Karnival Inspire OKU Aktif, 

Active Ageing, sukaneka dan sebagainya. Senarai penuh acara dan aktiviti 

seperti di LAMPIRAN A. 

 
6. Sambutan HSN juga berlangsung di seluruh negara termasuklah di 

peringkat negeri dan daerah. Walau bagaimanapun, penganjuran 

sambutan HSN Peringkat Negeri dan Bahagian di negeri Sarawak 

diselaraskan semula ke 28 Oktober 2023 (Sabtu) bagi menghormati 

Sambutan Ulang Tahun Kelahiran TYT Yang di-Pertua Negeri Sarawak. 

Senarai lokasi di peringkat negeri seperti di LAMPIRAN B. 

 
7. Sekiranya orang ramai atau mana-mana pihak memerlukan maklumat 

atau mempunyai pertanyaan mengenai penganjuran HSN, sila hubungi 

Sekretariat HSN di talian 03-8871 3183/ 3242 atau e-mel hsn@kbs.gov.my 

dan layari laman web https://www.harisukannegara.my. 
 
 

 

UNIT KOMUNIKASI KORPORAT 
KEMENTERIAN BELIA DAN SUKAN 

 
14 Oktober 2023 

mailto:hsn@kbs.gov.my
https://www.harisukannegara.my/

LAMPIRAN A 

LAMPIRAN B 
 
 


